
REPUBLIKA E KOSOVES
REPUBLIKA KOSOVA - REPUBLIC OF KOSOVO

GJYKATA E APELIT PRISHTINE

Numri i 1éndés: 2020:163109
Daté: 29.05.2024
Numri i dokumentit: 05750795

Ac.nr.1196/2021

GJYKATA E APELIT E KOSOVES NE PRISHTINE-Departamenti i Pérgjithshém, né
kolegjin e pérbéré nga gjyqtarét Besnik Feka - kryetar i kolegjit, Arsim Hamzaj dhe Besnik
Bislimaj- anétaré té kolegjit, né ¢éshtjen juridike kontestimore té paditésve S. C., M. C., H.G,,
L.C., V.C.,E.C. dhe E. C. —té gjithé nga Fshati K. e p, Komuna e G., té cilét sipas autorizimit i
pérfagéson avokat H. J.me seli té zyrés né P., Rr. xxxx, kundér té paditurés K. E e K. (KEK)
Sh.A. me seli né P., xxxx, pér shkak té padisé pér kompensimin e démit material dhe jo material
pér shkak té Iéndimit né puné té paditésit té paré prané té paditurés, duke vendosur sipas
anekesave té paléve ndérgjygjése té parashtruar kundér Aktgjykimit té Gjykatés Themelore né
Prishting, Departamenti i Pérgjithshém C.nr.51/12, té datés 05.11.2020 né seancén e kolegjit té
mbajtur mé 20.05.2024 nxjerr kété:

AKTVENDIM

APROVOHEN SI TE BAZUARA, ankesat e paditésve S. C. etj té gjithé nga fshati K. e
P./Komuna e G.ushtruar pérmes té autorizuarit té tyre avokat H. J. nga P., si dhe ankesa e té
paditurés K. E. E.e K.-KEK sh.a me seli né Prishtiné, ANULOHET Aktgjykimi i Gjykatés
Themelore né Prishting, Departamenti i Pérgjithshém C.nr.51/12, i datés 05.11.2020 dhe ¢éshtja
I kthehet né ri gjykim, gjykatés sé shkallés sé paré .

Arsyetimi

Gjykata Themelore né Prishtiné-Departamenti i Pérgjithshém me aktgjykimin e ankimuar

C.nr.51/12 té datés 05.11.2020 ka vendosur si né vijim:

1. MIRATOHET PJESERISHT e bazuar kérkesépadia e paditésit S. C.nga Fshati K.é e P.-
Komuna e G. dhe DETYROHET e paditura K. E. e K. Sh.A. me seli né P., gé né emér té
léndimit t€ pésuar né vendin e punés mé datén 10.10.2011, t’ia kompensojé paditésit shumat
Si né vijim:

1.1. Né emér té démit jo material

1.1.1. Pér dhimbje fizike té pérjetuar shumén:3000 euro
1.1.2. Pér frikén e pérjetuar, shumén:2500 euro
1.1.3. Pér zvogélimin e aktivitetit jetésor né shkallé 19%: 11000 euro)
1.1.4. Péramputimin e gishtérinjve I, 1V, V, kontrakturave té gishtit I dhe 1l dhe njollat
cikatriciale né regjionin e shuplakés sé majté té dorés shumén:17000 euro
1.2. Né emér té démit material:
1.2.1. Pér ndihmén e dhéné nga personi i treté shumén:400 euro
1.2.2. Pér ushgimin e pérforcuar, shumén :400 euro
1.2.3. Pér rehabilitimin fizio-terapeutik, sipas faturés e datés 03.04.12, shumén: 560
euro,
me kamaté ligjore si pér mjetet e afatizuara pa destinim té caktuar né ndonjérén nga
bankat e Kosovés, e cila llogaritet nga data e marrjes sé kétij aktgjykimi 05.11.2020 e
deri né pagesén definitive, né afat prej 15 ditésh nén kércénim té pérmbarimit me dhuné.
2. APROVOVOHET pjesérisht si e bazuar kérkesépadia e paditésve M. C., H. G., L. C., V.C,,
E. C.dhe E. C. — té gjithé nga Fshati K. e p., Komuna e G., dhe DETYROHET e paditura K.
E. e K. Sh.A. me seli né P., qé né emér t€ démit jo material t’i kompensojé paditésve né
shumat si né vijim:
2.1. M. C.né emér té dhimbjeve shpirtérore té pérjetuara, shumén:1300 euro
2.2. H. G., né emér té dhimbjeve shpirtérore té pérjetuara, shumén:1300 euro
2.3. L.C.né emér té dhimbjeve shpirtérore té pérjetuara, shumén:1300 euro
2.4. V. C., né emér té dhimbjeve shpirtérore té pérjetuara, shumén:1300 euro
2.5. E. C., né emér té dhimbjeve shpirtérore té pérjetuara,shumén:1300 euro
2.6 E. C., né emér té dhimbjeve shpirtérore té pérjetuara, shumén :1300 euro

secilit me kamaté ligjore si pér mjetet e afatizuara pa destinim té caktuar né ndonjérén nga bankat
e Kosovés, e cila llogaritet nga data e marrjes sé kétij aktgjykimi 05.11.2020 e deri né pagesén
definitive, né afat prej 15 ditésh nga dita e marrjes se kétij aktgjykim e nén kércénim té
pérmbarimit me dhuné .

REFUZOHET si e pabazuar kérkesépadia e paditésve pér kompensimin e démit, pértej shumave
té gjykuara si né pikén 1 dhe 2 té dispozitiviti té kétij Aktgjykimi.

DETYROHET e paditura KEK sh.a., paditésit t’ia kompensojé shpenzimet e procedurés né
shumén: 3013.20 euro né afatin kohor prej 15 ditésh nga data e pranimit té aktgjykimit.

Kundér kétij aktgjykimi brenda afatit ligjor, ankesé kané paraqitur paditésit, pér shkak té zbatimit
té gabuar té sé drejtés materiale dhe shpenzimeve té procedurés me propozim gé Gjykata e Apelit
ta aprovojé ankesén si té bazuar dhe ta ndryshojé aktgjykimin e atakuar vetém sa i pérket
lartésisé sé kérkesépadisé ashtu gé kérkesépadia té aprovohet né térési sipas precizimit té datés
22.10.2020.

Kundér kétij aktgjykimi brenda afatit ligjor, ankesé ka paragitur e paditura, pér shkak té shkeljes

esenciale té dispozitave té LPK-sé, vértetimit té gabuar dhe jo té ploté té gjendjes faktike dhe
aplikimit té gabuar té sé drejtés materiale me propozim qé Gjykata e Apelit ta aprovojé ankesén

si té bazuar dhe ta ndryshojé aktgjykimin e atakuar duke e refuzuar né térési kékespadiné e
paditésve apo qé céshtja ti kthehet gjykatés sé shkallés sé paré né rishqyrtim dhe rivendosje.

Gjykata e Apelit si gjykaté e shkallés sé dyté, pas vlerésimit té pretendimeve ankimore lidhur
me aktgjykimin e atakuar, né mbéshtetje té dispozités sé nenit 194 dhe 195 té Ligjit pér
Procedurén Kontestimore (LPK), ka gjetur se:

Ankesa e paditésve éshté e bazuar.
Ankesa e té paditurés éshté e bazuar.

Nga shkresat e 1éndés rrjedh se paditésit, pérmes pérfagésuesit té tyre té autorizuar, H.J., avokat
nga P. me daté 05.01.2012 kané ushtruar padi pér kompensim démi kundér té paditurés K. E. e
K.(KEK) Sh.A. me seli né P.. Pérfagésuesi i paditésit té paré ka deklaruar se né kohén e
shkaktimit té aksidentit, né datén 10.10.2011, paditési i paré ka gené né vendin e tij té punés
prané té paditurés si Axhystator né Eskavator — ku edhe mé tutje vazhdon té punojé. Léndim ka
pasuar gjaté vendosjes sé siguresés sé kushinetés rréshqitése né reduktorin e rrotés punuese té
eskavatorit, i cili éshté mbajtur me ving, dhe pér njé moment éshté spostuar dhémbézori i lidhur
me litar pér ving duke i réné né doré té majté paditésit, me cka e ka akisdentuar té njéjtin duke i
képutur gishtat e dorés sé majté. Pas nxjerrjes sé provés me ekspertizé nga lémia e sigurisé dhe
e mbrojtjes né puné — pér té konstatuar pérgjegjésiné primare pér 1éndimin né puné, provés me
super ekspertizé nga lémia ortopediko-traumatologjike dhe psikiatrike — pér tu konstatuar shkalla
e invaliditetit té paditésit dne dhimbjeve e frikés, si dhe pas nxjerrjes sé provés me dégjimin e
déshmitaréve té propozuar, sipas parashtresés pér precizimin e kérkesépadisé pér nga lartésia —
daté 22.10.2020, paditési S. C.pérmes té autorizuarit té tij i propozoi gjykatés qé té aprovohet né
térési kérkesépadia e paditésit si e bazuar, ashtu gé té detyrohet e paditura ta kompensojé
paditésin pér dhimbjet e pérjetuara 10.500 euro, né emér té frikés sé pérjetuar 10.000 euro, pér
shkak té zvogélimit té aktivitetit té pérgjithshém jetésor 30.850 euro, né emér té amputimit té
gishtérinjve 11, 1V, V, kontrakturave té gishtit | dhe Il dhe njollat cikatriciale né regjionin e
shuplakés sé majté té dorés shumén 45.580 euro, pér ndihmén e dhéné nga personi i treté 600
euro, pér ushgimin e pérforcuar 800 euro dhe pér rehabilitimin fizio-terapeutik 560 euro - té
gjitha kéto me kamaté ligjore 8%, nga data e dorézimit té padisé e deri né pagesén definitive. Me
parashtresén e datés 23.01.2017 dhe nga deklarimet e dhéna né shqyrtim pérgatitor, paditési e
ka zgjeruar padiné né kuptimin subjektiv, ku si padités paragiten edhe familjarét e S. C.,
bashkéshortja M. C., dhe fémijét H. G. (e gjinisé C.), L. C., V.C., E. C. dhe E. C. duke i propozuar
gjykatés qé té aprovohet né térési kérkesépadia e tyre si e bazuar, ashtu gé té detyrohet e paditura
qé paditésit t’i kompensojé si né vijim: M. C., 8.000 euro, H. G.dhe V. e L. C.nga 7.000 euro
ndérsa E. dhe E. C.nga 6.000 euro. Shpenzimet e procedurés i kané kérkuar, dhe até: 325 euro
pér pérpilimin e padisé, 325 euro pér pérpilimin e precizimit té kérkesé padisé, 5.200 euro pér
pérfagésim né 8 seanca gjyqgésore, 153.30 euro pér pérpilimin e ekspertizé&s sé sigurisé né puné,
750 euro pér pérpilimin e ekspertizave mjekésore nga lémia ortopedike-traumatologjike dhe
psikiatrike (5x150.00 euro), si dhe 100 euro pér pagesén e taksés gjygésore té padisé.

E paditura KEK Sh.A. me seli né Prishtiné me pérgjigjen né padi té datés 28.07.2015 si dhe né
deklarimet e dhéna gjaté shqyrtimit gjygésor e ka kundérshtuar né térési padiné dhe
kérkesépadiné e paditésve — si pér nga baza, ashtu edhe pér nga lartésia, duke theksuar se paditési
S. C. ka gené i trajnuar nga l1émia e sigurisé né puné, dhe éshté dashur té dijé veté si té veprojé e
reagojé né kryerjen e punéve. Kété fakt e paditura e mbéshtet edhe né pérvojén shumé vjecare té
paditésit té paré, si axhystator prané té paditurés. Andaj e paditura konsideron se paditési ka
pésuar aksident né vendin e punés pér shkak té l1éshimeve té tija dhe jo pér shkak té fajit té té
paditurés, sepse vendi i punés ka gené i mobilizuar si ¢cdoheré tjetér dhe né gjendje té rregullt,
dhe se vendi i punés sé paditésit nuk paraget rrezikshméri té shtuar pér puné. Tutje e paditura ka
shtuar se paditési nuk ka parashtruar fillimisht kérkesé pér kompensim tek e paditura po ka
vepruar direkt me padi. Lidhur me shpenzimet e mjekimit / operimit me rastin e Iéndimit, e
paditura ka deklaruar se e njéjta i ka paguar kéto né térési. Né bazé té raportit nr. 49 daté
25.10.2011 konstatohet se aksidenti ka ndodhur nga veprimi i pasigurt i punétorit né vendin e
punés. Lidhur me zgjerimin e padisé sé paditésit né kuptim subjektiv, ku si padités ishin bashkuar
edhe familjarét e ngushté té paditésit té paré, e paditura e kundérshtoi né térési, dhe até me
parashtresén e datés 23.05.2018 si dhe parashtresén e datés 22.01.2020, e po ashtu edhe né
deklarimet e dhéna né shqyrtim gjygésor, sepse konsideron gé kérkesa e paléve éshté
parashkruar. Kjo pér faktin se paditési ka pésuar aksident né vitin 2011 ndérkaq kérkesén pér
kompensim té familjaréve né cilési té paditésve pér shkak té Iéndimit té paditésit té paré, me
pasojé zvogélimin e aktivitetit jetésor, e kané parashtruar né vitin 23.01.2017, pas afatit té
paraparé né nenin 376 apo 357 té Ligjit pér marrédhéniet e Detyrimeve, ku éshté pércaktuar se
kérkesat pér shpérblimin e démit paragiten brenda afatit 3 vje¢ar nga momenti kur kané mésuar
pér shkaktimin e démit. Shpenzimet e procedurés nuk i ka kérkuar, por propozoi gé né rast té
aprovimit té kérkesépadisé, té merret parasysh praktika gjygésore dhe rregullorja e BQK-sé pér
kompensime, si dhe shpenzimet té aprovohen sipas tarifés sé suksesit né kété ¢éshtje.

Gjykata e shkallés sé paré duke vepruar sipas padisé, ka caktuar seancé gjygésore dhe pas
administrimit té provave té propozuara nga palét ndérgjyqése, ka nxjerré aktgjykimin e atakuar
C.nr.51/12 té datés 05.11.2020 me té cilin e ka aprovuar pjesérisht kérkesépadiné e paditésve
duke vendosur si né dispozitiv té kétij aktgjykimi.

Né arsyetimin e Kkétij aktgjykimi, gjykata e shkallés sé paré ka theksuar né mes té paléve
ndérgjyqese nuk éshté kontestues fakti se paditési éshté i punésuar né K. E. t¢ K. — KEK / e
paditura, sipas kontratés pérkatése té punés né pozitén Axhystator (Prova nr. 1 dhe 15).Né mes
té paléve ndérgjygése nuk ishte kontestues fakti se e paditura e ka dérguar pér né shérbim spitalor
emergjent dhe operim né ményré té menjéhershme paditésin dhe se i ka mbuluar té gjitha
shpenzimet e mjekimit/operimit. Si ¢éshtje kontestuese éshté caktimi i pérgjegjésisé sé paléve
ndérgjyqése né rastin e shkaktimit té aksidentit nga i cili éshté Iénduar paditési S. C.né datén
10.10.2011. Si ¢éshtje kontestuese né mes té paléve ndérgjyqése mbeti baza juridike dhe lartésia
e kérkesépadisé né pérgjithési, pér démin material dhe jo material nga Iéndimi né puné i paditésit
S. C., dhe familjaréve té tij. Né seancén e datés 13.06.2018, gjykata ka dégjuar né cilési té
déshmitaréve palét e propozuara nga paditési, té cilét kané gené prezent né vendngjarje kur éshté
shkaktuar I&éndimi né puné, dhe até: Baki Zegiri, Muhamet Rupica dhe Musa Mjekiqi. Baki Zeqiri
ka deklaruar se ngjarjen e ka paré duke gené né distancé prej 1 metri nga vendi i l1éndimit,

ndérkag Muhamet Rupica ka shtuar (nén deklarimet e njéjta) se e ka ndihmuar Bakiun qgé ta
l1évizin dhémbézorin pér t’ia nxjerr dorén e aksidentuar paditésit nga pajisja. Tutje, déshmitari
Musa Mjeku ka shtuar se gjithcka ka ndodhur krejt papritmas kur né té njéjtin vend té punés,
paditési ka gené duke e vendosur siguresén kur i ka ndodhur Iéndimi. Pér vlerésimin e fakteve
kontestuese lidhur me pérgjegjésiné pér Iéndimin e paditésit, gjykata nxori si prové ekspertizén
e nga Iémia e sigurisé né puné, té pérpiluar nga eksperti Azem Kygyku e datés 08.10.2018, té
cilén gjykata e ka caktuar né bazé té aktvendimit té datés 24.09.2018. Sipas késaj ekspertize,
éshté konstatuar se shkaktar i Iéndimit té paditésit né puné éshté mos sigurimi i masave té sigurisé
dhe mbrojtjes né puné nga punédhénési / e paditura dhe mospérfillja e kétyre masave né ményré
té duhur nga punémarrési / paditési. Respektivisht, sipas ekspertizés, e paditura KEK nuk ka
siguruar masat e duhura té sigurisé né puné sepse:

- Sipas ligjit 2003/19 pér siguri né puné, mbrojtje té shéndetit té punésuarve dhe ambientit
té punés, kushtet pér puné té sigurt né vendin e punés, duke pérfshiré edhe ndérmarrjen
e masave preventive pér eliminimin e rrezigeve t& mundshme i krijon punédhénési (neni
2).

- Punédhénési, respektivisht Pérgjegjésit e shérbimeve pérkatése, nuk kané organizuar si
duhet kryerjen e punéve konform rregullave té sigurisé dhe mbrojtjes né puné.

- Punédhénési, nuk ka instaluar tek té punésuarit e tij disiplinén dhe pérgjegjésiné e duhur
né aspektin e sigurisé dhe mbrojtjes né puné — gjé gé shihet nga mungesa e aplikimit té
Urdhéresés sé punés me shkrim pér kryerjen e punéve delikate, si¢ ka qené ajo e ndérrimit
té unazave té kushinetés rréshqitése té rrotés punuese.

- Pérgjegjésit e shérbimeve té involvuara né kété rast nuk kané ndérmarré masat e sigurisé
g€ hapésira né t€ cilén duhet punétorét t’1 fusin duart pér kryerjen e veprimeve punuese
té jeté e sigurt nga rénia eventuale e ngarkesé sé varur né ¢engelin autovingit.

- Konstatimi i Komisionit profesional né Raportin nr. 2343 té datés 21.10.2011 se shkaktar
i aksidentit éshté “rréshqitja e litarit né marseta (shtrénguese)” tregon pér pakujdesi dhe
papérgjegjési profesionale té pérgjegjésit té ekipés qé ka udhéhequr intervenimin até dité
né Eskavator, respektivisht né reduktorin e rrotés punuese.

Respektivisht, nga punétori/paditési S. C., nuk jané respektuar plotésisht masat e sigurisé dhe
mbrojtjes né puné sepse punétori nuk éshté dashur té fut duart né hapésirén e pasiguruar
paraprakisht nga rénia e ngarkesés, dhe se paditési ka pasur té drejté ta refuzojé urdhéron e
Udhéhegésit té vet pér té vepruar nén ngarkesén e varur né njé situaté té tillé.

Si pérfundim né bazé té késaj ekspertize dhe mendimit profesional té ekspertit, pérgjegjésia
primare né rastin e Iéndimit ka gené e punédhénésit KEK, ndérsa pérgjegjésia sekondare mund
t’1 lihet veté punétorit S. C..Lidhur me konstatimet e tij, eksperti i ¢éshtjes ka prezantuar né
seancén e datés 04.01.2019, i cili né pyetjet dhe pérgjigjet nga pérfagésuesit e paléve ka deklaruar
se ka vizituar vendin e ngjarjes, dhe pasi mori pér bazé té gjitha provat e shkresat e ¢éshtjes,
konstatoi ndarjen e pérgjegjésisé né mes té punédhénésit dhe punétorit si mé larté.Gjykata
vlerésoi se ekspertiza e elaboruar si mé larté éshté nxjerr né harmoni me kérkesat ligjore nga
Ligji 2003/19 pér siguri né puné&, mbrojtje té shéndetit té punésuarve dhe ambientit t& punés —
Neni 2 — i cili ka gené i zbatuar né kohén e Iéndimit né puné, dhe gjykata ia fali besimin késaj
ekspertize megé e njéjta éshté pérpiluar né ményré profesionale dhe e mbéshtetur né prova e
fakte relevante (si: marrja né pyetje e paditésit S. C., shkresat e térésishme té Iéndés — pérfshiré
dokumentacionin mjekésor, foto dokumentimi i vendit té ngjarjes, deklaratat e punétoréve

prezent, vizita né vendin e ngjarjes.Pér té vlerésuar llojin dhe lartésiné e démit té shkaktuar ndaj
paditésit S. C., Gjykata mori pér bazé nxjerrjen e provés me ekspertizé mjekésore nga Iémia e
ortopedisé me traumatologji me tre eksperté (Doktorét: Vjollca Binge, Halit Gérbeshi dhe Qerim
Kida) dhe ajo e psikiatrisé (Doktor Valbona Blakaj).Sipas ekspertizés sé pérbashkeét té lartécekur
té datés 29.11.2019, paditési ka pérjetuar léndime trupore té cilat hyjné né kategoriné e
léndimeve té rénda trupore, i cili me rastin e 1éndimit n€ puné ka pérjetuar “Crush Trauma” apo
traume me frakturé té shuméfishté né dorén e majté, si pasojé e sé cilés i jané amputuar gishti 3
dhe 4 i dorés sé majté, ka pasur amputim né nivelin e artikulacionit interfalangeal proksimal té
gishtit té pesté, ka pésuar kontrakturé té nyjés metakarpofalangeale dhe interfalangeale né gishtin
e dyté cekic té dorés sé majté.Pér shkak té Iéndimit té pérjetuar si mé larté, gjykata konstaton se
né bazé té ekspertizés mjekésore, paditési S. C. ka pérjetuar: dhimbje fizike té intensitetit
posacérisht té réndé né kohézgjatje 60 minutshe e pérjetuar né vendin e ngjarjes sé léndimit né
puné;dhimbje fizike té intensitetit té réndé né kohézgjatje 4 dité deri né veprimin e terapisé pasi
gé paditési ka pésuar léndime té shuméfishta;dhimbje fizike té intensitetit t& mesém né
kohézgjatje 40 ditore — kohé kjo gjaté se cilés térhigen hematomat dhe inflamacionet post-
traumatike nén veprimin e terapisé, dhe e nevojshme pér rehabilitimin e indeve té Iénduara nga
shtypja e marré;dhimbje fizike té intensitetit t€ ulté té cilat jané prezenté edhe sot — sipas
bashkébisedimit me pacientin / paditésin, i cili pérjeton sforcime fizike sidomos gjaté lévizjes sé
gushtit té dyté i cili éshté né pozité cekic. Pér shkak té Iéndimit né puné dhe dhimbjet e pérjetuara,
né bazé té ekspertizés mjekésore, gjykata konstaton se paditési S. C. ka pérjetuar frike té
intensitetit dhe llojit té ndryshém, dhe até si né vijim: friké primare e cila ka zgjatur disa sekonda,
nga momenti i goditjes direkte i dorés sé majté me peshé té réndé e deri te largimi pérfundimtar
I asaj peshe, e cila ka ngjallur ndjenjé té pérfundimit fatal / vdekjes,friké sekondare e intensitetit
té larté e cila ka zgjatur 7 dité, e shogéruar me simptoma té gjendjes pas traumés, e shfaqur me
shgetésim, ankth, parehati, dhe friké nga invaliditeti pér shkak té Iéndimeve serioze té pésuar né
aksident. Gjaté késaj periudhe éshté béré pérpunimi i plagés dhe amputimi i gishtérinjve,friké
sekondare e intensitetit té mesém e cila ka zgjatur 6 muaj, dhe paditési ka pasur preokupim dhe
angazhim pér gjendjen shéndetésore té papritur dhe pa planifikuar té cilés me véshtirési i éshté
adaptuar pas amputimit té gishtérinjve dhe heré pas here kjo gjendje i éshté pércjellé me rénie té
vullnetit dhe disponimit si dhe me ndjenja t¢ mosvlerésimit dhe humbjes sé shpresés, friké
sekondare té intensitetit té ulté e cila zgjat edhe sot, pér shkak té invaliditetit té krijuar dhe
pamundésisé pér té funksionuar né ményré té pavarur, bazuar edhe né moshén e tij, e gé né
vazhdimési ballafagohet me ndjenjén e stigmes (turpit) si én rrethin familjar ashtu edhe social
pér shkak té shémtimit / invaliditetit t&¢ dukshém.Tutje me ané té ekspertizés sé lartépérmendur
konstatohet se _paditési ka shkallé té larté t& shémtimit trupor pér shkak té pozités jo té& miré té
gishtit té dyté dhe humbjes sé gishtit té treté dhe katért si dhe gjysmés sé gishtit té pesté té dorés
sé majté. Paditési S. C. pér shkak té léndimit né puné ka zvogélim té aktivitetit jetésor 19%,
llogaritur sipas formulés se Balthazar-it, Kap. Ill, pika 1.5.4 — b) dhe c) si dhe pika 1.8. a). —
tabelé e aprovuar nga Ministria e Shéndetésisé dhe Banka Qendrore e Kosovés. Rrjedhimisht,
Gjykata ia fali besimin ekspertizés mjekésore té elaboruar si mé larté, pasi qé ekspertét nga lémit
pérkatés né ményré profesionale dhe objektive jané deklaruar pér té gjitha kategorité e démit té
pésuar nga paditési, né pajtim me detyrat e pércaktuara nga gjykata, si né kuptimin material ashtu
edhe até jo-material. Lidhur me kérkesépadiné e paditésve té tjeré — familjaréve M. C., H. G., .
C., V. C,, E. C. dhe E. C.— té gjithé nga Fshati K. e p., Komuna e G., megé u konstatua

pérgjegjésia primare e shkaktimit té léndimit né puné té paditésit té paré S. C., né bazé té
ekspertizés mjekésore psikiatrike, gjykata ka konstatuar se familjarét si mé larté fillimisht me
marrjen e lajmit pér aksidentin/ incidentin, kané pérjetuar friké se a po i mbijeton bashkéshorti /
babai aksidentit apo jo, e pastaj gjendja e rénde shéndetésore, e krijuar né ményré té shpejté e té
papritur ka krijuar konfuzitet, shpérthime emocionale, ankth, mérzi dhe parehati pér palét
paditése. Kéto dhembje shpirtérore, gjykata i konstatoi se kané ekzistuar si né vijim pér secilin
anétar té familjes vec e veg: Paditésja M. C. ka pérjetuar dhimbje shpirtérore te intensitetit te
larte 8 muaj - me ndjenjé té zbrazésisé, pérlotje, ankth té gjeneralizuar dhe véshtirési pér té
pranuar pasojat e aksidentit té bashkéshortit té saj, té intensitetit t&¢ mesém 10 muaj, dhe té
intensitetit té ulté — dhimbje kéto qé vazhdojné ende edhe sot, pasi bashkéshorti i saj ka nevojé
pér pérkujdesje té vazhdueshme dhe nuk é&shté né gjendje gé té realizoj rrolin e tij té ploté si
bashkéshort dhe si prind. Paditésja H. G. (bija e S. C.), ka pérjetuar dhimbje shpirtérore té
intensitetit té larté 5 muaj - me ndjenjé te zbrazésisé, pérlotje, ankth te gjeneralizuar dhe
véshtirési pér te pranuar pasojat e babait té saj, té intensitetit t¢ mesém 6 muaj, dhe té intensitetit
té ulté — dhimbje kéto qé vazhdojné ende edhe sot, pasi gé babai i saj ka nevojé pér pérkujdesje
té vazhdueshme. Paditésja V. C. (bija e S. C.), ka pérjetuar dhimbje shpirtérore té intensitetit té
larté 5 muaj - me ndjenjé té zbrazésisé, pérlotje, ankth te gjeneralizuar dhe véshtirési pér te
pranuar pasojat e babait té saj, té intensitetit t&é mesém 6 muaj, dhe té intensitetit té ulté — dhimbje
kéto gé vazhdojné ende edhe sot, pasi gé babai i saj ka nevojé pér pérkujdesje té vazhdueshme.
Paditésja L. C.(bija e S. C.), ka pérjetuar dhimbje shpirtérore té intensitetit té larté 5 muaj - me
ndjenjé té zbrazésisé, pérlotje, ankth té gjeneralizuar dhe véshtirési pér té pranuar pasojat e babait
té saj, té intensitetit t& mesém 6 muaj, dhe té intensitetit té ulté — dhimbje kéto gé vazhdojné ende
edhe sot, pasi gé babai i saj ka nevojé pér pérkujdesje té vazhdueshme.Paditésja E. C. (bijae S.
C.), ka pérjetuar dhimbje shpirtérore té intensitetit té larté 2 muaj - me pérlotje dhe mérzi duke
tentuar gé ta kuptojé situatén e re té krijuar né familje; dhimbje té intensitetit t¢ mesém 2 muaj
me parehati e frustrim e me ndjen;jé t€ hidhérimit e frikés se a do t’i shérohet babali, si dhe dhimbje
té intensitetit té ulté — dhimbje kéto gé vazhdojné ende edhe sot, pasi gé babai i saj nuk éshté né
gjendje t’ia plotésojé nevojat e kérkesat e pérditshme Paditési Egzoné C. (i biri S. C.), ka
pérjetuar dhimbje shpirtérore te intensitetit te larte 2 muaj - me pérlotje dhe mérzi duke tentuar
gé ta kuptojé situatén e re té krijuar né familje; dhimbje té intensitetit t¢ mesém 2 muaj me
parehati e frustrim e me ndjenjé té€ hidhérimit e frikés se a do t’i shérohet babai, si dhe dhimbje
té intensitetit te ulur — dhimbje kéto gé vazhdojné ende edhe sot, pasi gé babai i tij nuk éshté né
gjendje t’ia plotésoj€ nevojat e kérkesat e pérditshme. Andaj, gjykata e shkallés s€ paré e aprovoj
pjesérisht té bazuar kérkesépadiné e paditésve duke e bazuar vendimin e saj né nenin 154, 155
dhe nenin 201 paragrafin 3 té Ligjit mbi Marrédhéniet e Detyrimeve ( ligji i vitit 1978 i
aplikueshém né kohén kur ka ndodh aksidenti). Pér sa i pérket llogaritjes sé kamatés ligjore,
gjykata vendosi sipas nenit 277 té Ligjit mbi Marrédhéniet e Detyrimeve (viti 1978) , ndérsa né
raport me shpenzimet e procedurés vendimin e saj e bazoi né nenin 449, 452 par. 2 dhe 453 té
LPK-sé. Pér pjesén e refuzuar té kérkesépadisé qé ndérlidhet me démin material dhe jo material
pér té gjitha palét paditése si né pikén 3 té kétij Aktgjykimi, gjykata vendosi né kété ményré pasi
kompensimi i referohet pérgjegjésisé respektivisht kontributit pér shkaktimin e 1éndimit né puné
nga mos-vémendja e duhur né kryerjen e detyrave té punés, dhe sipas vlerésimit té gjykatés,
kompensimi pértej shumés sé gjykuar nuk do té shérbente géllimit té shpérblimit té démit, sepse

tejkalon standardin jetésor-ekonomik né Kosové, dhe kalon pértej arsyeshmérisé sé
kompensimit.

Duke u nisur nga kjo gjendje e ¢éshtjes, piképamjet juridike té gjykatés sé shkallés sé parg,
Gjykata e Apelit tani pér tani nuk mund t’i pranojé si t€ rregullta dhe té ligjshme pér arsye se,
aktgjykimi i atakuar éshté pérfshiré me shkelje thelbésore nga neni 182.2, pika (n) i LPK-sé,
meqé aktgjykimi i ankimuar ka té meta pér shkak té cilave nuk mund té ekzaminohet, dispozitivi
i aktgjykimit éshté i pa kuptueshém dhe kontradiktor me vetveten, nuk éshté né harmoni logjike
dhe juridike me arsyetimin e aktgjykimit, ndérsa faktet vendimtare nuk jané vértetuar dhe
arsyetuar mjaftueshém, pér cka edhe éshté béré vértetimi jo i ploté i gjendjes faktike. Gjithashtu,
né rastin konkret, gjykata e shkallés sé paré, duke mos e vértetuar né ményré té drejté dhe té
ploté bazén juridike té kérkesépadisé sé paditésve, ka zbatuar né ményré té gabuar edhe té drejtén
materiale.

Duke e shqyrtuar aktgjykimin e atakuar né kufijté e pretendimeve ankimore, Gjykatés sé Apelit
I ka rezultuar se me rastin e vendosjes, gjykata e shkallés sé paré nuk e ka vértetuar né ményré
té drejté dhe té ploté bazén juridike dhe lartésiné e kérkesépadisé sé paditésit pér kompensimin
e démit material dhe jo material, né raport me té paditurén K. E. e K. (KEK) Sh.A., nga e cila
bazé do té rrjedh obligimi i t& paditurés pér kompensimin e tillé té paditésve. Kjo pér faktin se,
referuar shkresave té 1éndés rezulton se éshté fakt jo kontestues se si pasojé e aksidentit né puné
té shkaktuar mé 10.10.2011, paditési ka pésuar I&ndime té rénda trupore (té konstatuara me
ekspertizén mjekésore té ekspertéve Dr. Vjollca Binge ortopedé-traumatologe, Halit Gérbeshi
—ortoped traumatolog dhe Qerim Kida dhe Dr. Valbona Blakaj psikiatér), ndérsa sipas
ekspertizés lidhur me shkaget e I&ndimit né puné té pérpiluar nga eksperti Azem Kycyku me daté
08.10.2018, éshté konstatuar se shkaktar i Iéndimit té paditésit né puné éshté mos sigurimi i
masave té sigurisé dhe mbrojtjes né puné nga punédhénési/e paditura dhe mospérfillja e kétyre
masave né ményré té duhur nga punémarrési /paditési ku sipas ekspertit pérgjegjésia primare i
takon té paditurés, ndérsa paditési ka pérgjegjési sekondare né aksidentin e ndodhur.

Si rrjedhojé, né ményrén se si ka vendosur gjykata e shkallés sé paré né aktgjykimin e atakuar,
kur ka detyruar té paditurén gé né emér té kompensimit té démit jo material pér dhimbje fizike,
pér frikén e pésuar, pér shkak t€ zvogélimit té aktivitetit té pérgjithshém jetésor, pér amputimin
e gishtérinjve si dhe né emér té démit material pér ndihmén e personit té treté, pér ushgimin e
pérforcuar, pér rehabilitimin fizio-terapeutik si pasojé e aksidentit né puné té ndodhur mé
10.10.2011, éshté plotésisht e pagarté, kontradiktore dhe jo e bazuar né ligj. Né fakt, me rastin
e caktimit té ekspertit nga Iémia e e sigurisé dhe mbrojtjes né puné, Dr.Sc. Azem Kycyky i cili
ka pasur pér detyré gé pas analizé sé provave dhe shkresave té léndés , ta jep mendimin
profesional lidhur me shkaget e aksidentit dhe pérgjegjésiné eventuale té paléve né aksidentin né
puné té ndodhur me daté 10.10.20211 né té cilin éshté lIénduar i padituri, i njéjti ka pérpiluar
eskpetizén me daté 08.10.2018 duke shpjeguar rrjedhén e ngjarjes duke pérshkuar rastin dhe
Iéshimet e palés paditése dhe asaj té paditur, ku sipas tij pérgjegjési primare né aksident ka i
padituri ndérsa pérgjegjési sekondare ka paditési. Sipas nenit 362 , paragrafi 1 té LPK-sé ,
eksperti &shté ftuar né seancé pérgatitore i cili ishte pérgjigjur né pyetjet e paléve ndérgjygjése
duke dhéné késhtu edhe sqarime shtesé pér sa i pérket ekspertizés sé pérpiluar. Mirépo, nga té

gjeturat e sipérpérmendura, Gjykata e Apelit vleréson se éshté obligim e gjykatés sé shkallés sé
paré gé té vértetoj né ményré té drejté dhe té plot gjendjen faktike dhe até duke vértetuar bazén
juridike té kérkesés sé paditésit né até ményré gé me rastin e deklarimit té ekspertit duhet té
sgarohet para gjykatés pér ményrén e pérpilimit té ekspertizén duke pércaktuar me pérgindje (%)
pérgjegjésiné e pjesémarrésve né aksident, pasi gé i njéjti éshté dashur té deklarohet me
pérgjegjésin primare dhe ajo sekondare, ndérsa pércaktimi me pérgindje (%) nuk bie né
kompetencé té ekspertit, mirépo ndarja e pérgjegjésisé né pérqgindje (%) éshté kompetencé dhe
vlerésim ekskluziv i gjykatés. Andaj, duke gené se aktgjykimi i ankimuar ishte pérfshiré né
shkelje thelbésore dhe si rrjedhojé e késaj edhe gjendja faktike nuk éshté vértetuar né ményreé té
drejté dhe té ploté, tani pér tani edhe e drejta materiale éshté zbatuar né ményré té gabuar dhe
pér kété arsye aktgjykimi i ankimuar u deshté té prishet né térési dhe céshtja té kthehet né
rivendosje.

Né ri proceduré, udhézohet gjykata e shkallés e paré qé té veproj né kuptim té vérejtjeve té
sipérpérmendura, ashtu gé pasi té konstatoj se jané plotésuar té gjitha kushtet procedurale pér
vendosje né kété céshtje kontestimore, t€ ndérmarr té gjitha veprimet e nevojshme procedurale
pér vértetimin e ploté dhe té drejté té gjendjes faktike me géllim té vértetimit té pérgjegjésisé sé
paditésit dhe té paditurit né aksidentin né vendin e punés té datés 10.10.20211, ashtu gé fillimisht
té sqarohen rrethanat e cekura si mé larté, té vlerésoje pérgjegjesiné e paditésit dhe té paditurés
vec e vec, ashtu gé shkalla e pergjegjésisé té pasqyrohet edhe me pérgindje % , né ményré gé té
vértetohet drejté dhe sakté baza juridike e kérkespadisé dhe rrjedhimit edhe lartésia e
kérkespadisé e démit, tw sgaroj dhe vwrtetoj bazwn juridike tw padisw sa i pwrket
kwrkeswpadisw pwr dwmin jo material pwr paditwsit tjerw, duke marrw pwr bazw natyrwn e
Iwndimeve tw paditwsit tw cilat nuk cilwsohen si lwndime tejet tw rwnda por vetwm si lwndime
tw rwnda trupore, té administrojé dhe vlerésoj drejté té gjitha provat né shkresat e 1éndés dhe pas
administrimit dhe vlerésimit té tyre, secilén vec e vec dhe té gjitha se bashku né lidhshméri me
njéra-tjetrén, té vendosé né ményré meritore pér themelésiné e kérkesepadisé, duke u bazuar né
dispozitat e té drejtés materiale dhe né até ményré té nxjerr njé vendim té ligjshém dhe té drejté,
duke e arsyetuar né ményré té mjaftueshme, e i cili né piképamje formale dhe materiale duhet té
jeté né pérputhje té ploté me dispozitat e nenit 160 té LPK-sé.

Nga té cekurat me larté, e né mbéshtetje té dispozitave nga neni 194, dhe 195 parag.1 pika (c),
nw lidhje me nenin 209, pika d) e LPK-sé&, Gjykata vendosi si né dispozitiv té kétij aktvendimi.

GJYKATA E APELIT E KOSOVES NE PRISHTINE
Ac.nr.1196/2021, daté 20.05.2024

Kryetari i kolegjit-Gjyqtari,
Besnik Feka

